
Comissão de Educação, Juventude, Cultura e Cidadania 

 

RELATÓRIU  

FISKÁLIZASAUN IHA MUNISÍPIU COVALIMA 

 

I. INTRODUSAUN 

1.1. Enkuadramentu Legal   

Komisaun de Edukasaun, Juventude, Kultura no Sidadania (Komisaun G) Parlamentu 

Nasional, realiza vizita fiskálizasaun bazeia ba art. 92, art. 95, n.o 3 alínea e), kombinadu ho 

art. 145 n.o 3) husi Konstituisaun RDTL, no mos bazeia ba art. 35 alínea c), kombinadu ho 

art. 79 alínea f) husi ReJimentu Parlamentu Nasional.  

      Bezeia ba artigu hirak refere iha leten, Komisaun defini no hatur iha planu vizita 

fiskálizasaun   ne’e hanesan meius ida atu inteira no aprofunda progresu no dezafius ne'ebé 

Edukasaun Munisipal sira infrenta durante implementasaun Estadu Emerjensia (EE). 

Parlamentu Nasional nu’udar orgaun fiskalizador hodi halo akompanhamentu, liu-liu liga ho 

servisu no area tematika komisaun G nian, hodi hatene nia ezekusaun orsamentu no 

progresu husi programa refere iha terenu. 

Iha planu implementasaun programa fiskálizasaun, komisaun G desidi hodi limita nia 

atividades fiskálizasaun ba deit asuntu ne'ebé relasiona ho kondisaun konstrusaun eskola 

teknika vokasional, Eskola Bazika Central no mos Eskola Bazika Filial.  

      1.2. Métodu Fiskálizasaun   

1. Enkontru  

Enkontru nudar meius ida atu rona husi Diretor Eskola no mós professores sira 

relasiona ho implementasaun programa Governu nian no hatene besik liu tan  nia 

progresu no obstákulus sira iha terenu.  

2. Observasaun  

Hare besik liu prosesu implementasaun programa ne'ebé liga ho area temátika 

komisaun G, mak hanesan edukasaun, juventude, kultura no sidadania 

espesifikamente kondisaun infra-estrutura no prosesu aprendizajem. 

3. Dokumentasaun  

Rekolha informasaun liu-husi dokumentus ne'ebé liga ho fiskálizasaun komisaun G 

nian ba eskola sira iha Munisipiu Covalima.   

 

II. OBJETIVU 

 Objetivu husi vizita fiskalizasaun ida ne atu observa diretamente konaba kondisaun infra-

estrutura no prosesu aprendizajem  

 

III. KOMPOZISAUN DELEGASAUN 

Membru delegasaun komisaun G ne'ebé mak partisipa iha fiskalizasaun iha Munisipiu 

Covalima kompostu husi: 

1. Deputado Antonio Verdial de Sousa  Prezidente           KHUNTO 

2. Deputada Gabriela Alves                                       Sekretária            FRETILIN 

3. Deputado Sabino Soares “GUNTUR”  Membro   PLP 

4. Deputada Bendita Moniz Magno                         Membro              CNRT 

5. Deputado Gabriel Soares                                      Membro             CNRT 

6. Deputado Domingos Lopes Lemos  Membro   CNRT 

7. Deputado António da Conceição   Membro   PD  

8. Deputada Izabel B. F. Ximenes     Membro   FM 

9. Deputado Benevides de Sá Benevides    Membro             PUDD 

10. Felismina da Conceicao                                          Tékniku Apoio Comissâo  

11. Angelina M. de Jesus                     Tékniku Apoio Comissâo 

12. Aires F. Cabral      Tékniku GEEJ 

13. Manuel Cruz      Tekniku GEEJ 

Enkontru delegasaun komisaun G ho Diretor Edukasaun Munisipiu hala’o iha hotel vila nova 

Suai Vila. Depois enkontru delegasaun fahe ba grupo 2: primeiro grupo lidera husi Senhor 

Prezidente komisaun no segundo grupo lidera husi Senhora Sekretaria Komisaun.   

 

IV. ATIVIDADES REALIZADAS  

Vizita ne’e delegasaun komisaun G hala’o iha Munisipiu Covalima husi loron 24 – 27 

fulan novembro 2020, konsentra deit ba fiskalizasaun hodi hare konaba kondisaun 

konstrusaun eskola inklui fasilidades, estatuto professores kontratadus/reclamantes no mós 

prosesu aprendizajem iha eskola depois reativasaun tamba pandemia COVIC-19. Tuir agenda 

fiskalizasun hanesan tuir mai:  

1. Escola Técnico Vocacional, Akar Laran Suai  

2. EBC OEGUES, Maucatar 

3. EBC 11 de setembro, Maucatar 

4. Escola Sekundaria Técnico Vocacional, Zumalai 

5. Escola EBF Baer, Tilomar 

6. Escola Secundaria Filial Lalawa, Tilomar 

7. Escola Basica Filial – Aldeia Nikir – Suco Beisuk, Tilomar 

8. Escola Secundaria Publica Nutetu, Fohorem 

9. Ensino Basico Central, Fohorem 

10. Ensino Basica Filial Datu – Rua, Fohorem 

11. Ensino Basica Filial Mota Ulun, Fatumea 

12. Ensino Basica Filial-Alastehen, Fatumea 

13. Ensino Basica Central, Fatumea  

14.  Escola Basica Filial – Traducama – Nanu, Fatumea 

15. Escola Basica Filial – Macocon – Fatumea 

  

V. RESUMU PERFIL   

Jeografikamente Autoridade Munisipal Covalima luan 1,226 km2 ho total populasaun 

hamutuk 59,455 tuir censo 2010. Total posto administrativos hamutuk 7, sukus 30 no mos 

aldeias 148. Husi total postos administrativos refere ho nia dados rekursus humanus 

edukativus hanesan tabela hirak tuir mai: 

1. Professores iha Munisipiu Covalima1) 

    
Nivel Eskolas 

Kategoria Eskolas 
Total Professores 

Publikas Privado 

Pré-Primaria          10          21                          31 

Ensinu Basiku          858        -                         858 

Ensino Sekundaria         1         2                           3  

Eskola Tekniku Vokasional        30         -                            30  

    

1)Fontes (livro 3B, orsamentu tinan 2019). 

 

2. Eskolas iha Munisipiu Covalima2) 

Nivel Eskolas 
Kategoria Eskolas 

Total Eskolas 
Publikas Privado 

Pré-Primaria          5           13                          18 

Ensinu Basiku         85         11                          96 

Ensino Sekundaria         1           2                             3  

Eskola Tekniku Vokasional          1           -                            1  

2)Fontes (livro 3B, orsamentu tinan 2019). 

VI. REZUMU ATIVIDADE 

 

6.1. Enkontru delegasaun Komisaun G ho Diretor e Professores Eskola Tekniku Vokasional – 

Akar Laran Suai  

Enkontru ne’e Sekretaria Komisaun informa kona ba objetivu visita ne’ebé sei foka ba asuntus 

sira hanesan : 

1. Implementasaun programa ensinu aprendijajen; 

2. Kondisaun infraestruturas inklui fasilidades; 

3. Kondisaun nebe professores sira infrenta;  

Tuir relatório nebe aprezenta husi Diretor ESTV Akar Laran Suai hanesan tuir mai: 

 Dados rekapitulasaun tuir dados alunos ano escolar 2020 hamutuk 322 ho Departamentos 

hanesan tuir mai.  

a) Departamento Agraria: classe 10o,11o no 12o ho total 93 

b) Departamento Comércio: classe 10o,11o no 12o ho total 18  

c) Departamento Pescaria: classe 10o,11o no 12o ho total 78  

d) Departamento Turismo: classe 10o,11o no 12o ho total 133  

 Dados professores permanentes, contratados e Funcionários permanentes e contratados ho 

total 41 hanesan tuir mai: 

a) Professores Permanentes: 29 pessoas 

b) Professores Contratado: 8 pessoas e AIAP: 1 

c) Funcionários Permanente: 2 e Contratado: 1  

Diretor Eskola mos informa kona ba progresu no dezafius ne’ebé enfrenta durante 

implementasaun estadu emerjensia impaktu husi pandemia COVIC-19, implementasaun 

Orsamentu duodesimu no implementasaun orsamentu 2020:   

1. Prosesu aprendizajen inklui pratika 

Impaktu husi pandemia COVIC-19 maka ESTV paradu prosesu aprendizajem durante fulan 

tolu (3). Atividade iha ESTV ne’e mak hanesan pratika estudante sira mos hala’o peskiza 

kada Departamento nebe iha.     

2. Problemas atrazu transferência orsamentu consesóes escolares. 

Prosesu atrazu transferência implica ba nesesidades estudantes sira nebe tuir izame 

nasional no mós ba orientador sira.    

3. Certifikadu ba estudante finalista sira. Tuir esplikasaun iha problema ho espaço atu hakerek, 

to’o agora seidauk rezolve.    

4. Falta fasilidades ba edifico colégio, laboratório no Biblioteca 

 Falta ekipamentus ba colegio hanesan: dapur, haris fatin no mós moru. 

 Falta ekipamentus ba laboratório.   

 Durante ne’e biblioteca funsiona uza deit sala de aula.  

 

6.2 Tuir relatoriu nebe aprezenta husi Diretor Ensino Básica Central (EBC) OGUES Maucatar 

hanesan tuir mai: 

1. Infraestruturas: 

EBC OGUES kompostu husi uma eskola unidade tolu (3) ho sala de aula sanulu (10). Uma hirak 

ne’e ho kondisaun diak hotu no kompletu ho meja no kadeira ba estudantes sira.   

2. Be’e Mo’os:  

Eskola ne’e iha be’e kanu tama to’o iha eskola hodi fornese be’e.  

3. Recurso Humanos: 

 Total estudante EBC hamutuk: 613 fahe ba siklu 3.  

o 1o no 2o siklu hamutuk 367 no 3o siklu hamutuk 256 fahe ba turma 2 

o Horario Dader  : 8h.00 – 12h.30, Meudia: 12h.30 – 17h.30.  

 Total professores hamutuk: 26, kompostu husi:  

o Permanente: 19 

o Kontratadu: 5 

o Tempu parcial: 2 

Husi total professores sira ne’e fahe ba 1o no 2o ciclo: hanesan professor da turma 

hamutuk: 12. Professores na’in 14 nu’udar professores diciplina iha 3o ciclo.  

4. Finanças: 

Konsesóes no Merenda escolares husi Governo ba EBC iha tinan 2020 hanesan tuir mai: 

1. Fulan janeiro – fevereiro total orsamentu: $ 1800;  

2. Fulan junho total orsamentu: $ 900;  

3. Fulan julho – agosto total orsamentu: $ 1800;  

 Relatorio ezekusaun 

fulan janeiro, fevereiro no junho hatama tiha ona. Konaba relatório ezekusaun fulan julho 

ho agosto sei iha prosesu hela.  

Merenda escolar:  

Tinan 2020, merenda escolar la’o to’o deit fulan fevereiro. Fulan marsu realiza deit semana 

ida (1) no orsamentu refere la ezekuta ikus mai devolve fali ba kofre Estadu (Ministeriu 

Finansa).  

5. Meio Ambiente: 

6. Ambiente iha EBC ne’e la favorável nebe nakonu ho foer animal kuandu tempu udan, 

tempu bain loro nakonu ho rai rahun no mós komunidade balun halo rahun vidru janela 

inklui odamatan.    

7. Difikuldades: 

o Laiha moru eskola halo la saudável no seguru.  

o Menus be’e mo’os difikulta atu kumpri regras husi OMS konaba combate OVIC-19 no 

mos atividade merenda escolar.  

o Professor ba disciplina Ciência Matemática laiha, obriga professores ho inan aman 

estudantes sira tenki selu rasik professor sira nebe estuda hotu ona iha UNTL.  

o Dapur/cosinha ladun diak atu hodi prepara merenda escolar ba estudante sira no mos 

la priense kriteiru Saúde nian.  

 

 

6.3 Tuir relatoriu nebe aprezenta husi Diretor Ensino Básica Central (EBC) 11 de Setembro 
Maucatar hanesan tuir mai: 

1. EBC ne’e kompostu husi: centro 1 filial 4.   

2. Total alunos EBC hamutuk 220 ho professores hamutuk 18. Husi Professores sira ne’e balun 
mos hanorin iha EBF.  

3. EBC refere enfrenta difikuldades menus fasilidades hanesan: 

 meja, kadeira ho kuadru.  

 parte Pedagogia menus livros ou manual ba alunos. 

 Caderneta ba estudante sira laiha no uza livro apontamentu deit. 

 salas dos professores (durante uza deit sala de aulas). 

 Computador no makina empressora nia kondisaun a’at ona.  

 Iha professores balun hela ho distansia do’ok.  

 Transporte motorizadas nebe simu desde tinan 2011 nia kondisaun a’at ona.  

 

 

6.4 Tuir relatoriu nebe aprezenta husi Diretor Tecnico Vocacional Zumalae hanesan tuir mai:  

1. Inferaestruturas: 

- Konstrusaun eskola ne´e iha tinan 2019 no iha Departamento Comercio no Informatica ho 
sala de aula suficiente. Menus facilidades hanesan laboratório informatika.  

- Konstrusaun edifisiu eskola 2 nebe seidauk to´o tinan, kondisaun eskola nia plaka nakfera.   

2. Rekursu Huamnus:  

- Total professores na´in 9 no guarda eskola 1.  

- Problema nebe infrenta hanesan numeru profesores la sufusiente, liliu iha Departemento 
informatika. 

-  Kada tinan inan - aman sira mak halo kontribuisaun hodi selu profesores parsial.   

- Materiais didatiku hanean livro ou manual ba informatika la suficiente.  

3. Fasilidades:  

Liu husi kontribuisaun $ 5 husi inan – aman sira kada tinan hodi sosa computador 3 ou 4.  

 4. Mobiliário: 

   fasilidades hanesan kadeira ho meja laiha, tambá la tama iha pakote iha kontratu 
konstrusaun eskola ne´e.   

 
4. Konsensoes eskolares  

Iha primeiru no segundo períodu simu ona transferência, maibe terseiru períodu mak 

seidauk hetan transferência.  

 

5. Direitu Retroativo Professores: 

- Ministeriu Edukasaun promete atu halo pagamentu ba professores eskola vokasional sira 

nia direitu ba retroativu, maibe to´o agora seidauk halo tuir promessa sira ne´e. 

- Iha professores balun mate ona, maibe família sira sei husu nafatin direitu nu´udar 

professores nebe dedika a´na iha tempu barak ona.     

6.5 EBF Baer - Tilomar: 

Vizita ne’e delegasaun komisau G observa direitamente kondisiaun eskola Basica Filial - Baer 

Posto Tilomar nebe’e ho total profesores 3 no voluntariu iha 1. Esplikasaun husi koordenadora 

eskola Senhora Arminda Martins, liga ba kondisaun eskola diak, maibe sira hasoru difikuldade 

mak hanensan: Armariu hodi tau livru laiha, Kuadro hakerek nia kondisaun ladiak ona, falta sala 

de aula,  

la.  

 

6.6 Escola Secundaria Filial Lalawa – Tilomar 

Vizita ne’e delegasaun komisau G observa direitamente kondisiaun eskola Basica Filial - 

Lalawa Posto Tilomar nebe’e, kondisaun eskola mos komesa hetan estragus, meza no kadeira 

mos kondisaun ladun diak, falta sala de aula, laiha escritoriu no falta be’e mo’os ba eskola 

6.7 Escola Basica Filial – Aldeia Nikir – Suco Beisuk – Tilomar 

Vizita ba Escola Basica Filial – Aldeia Nikir – Suco Beisulk – Tilomar, delegasaun komisaun G 

observa direitamente kondisiaun eskola, falta livros, menus meza no kadeira, no mos kondisaun 

eskola ladun diak, falta sala de aula, laiha escritoriu no falta bee mos ba eskola. 

 

 
 

 

6.8 Escola Técnico Vocacional (ETV) Nutetu de Fohorem 

 

Vizita ne’e delegasaun komisau G observa direitamente kondisiaun eskola Secundaria 

Publica Nutetu - Fohorem nebe’e ho total estudante decimo primeiru 16 pessoas, decimo 

segundo 35 pessoas no décimo ano nain 8. Total professores 17 pessoas no sala de aulas 

hamutuk 6. Esplikasaun husi diretur eskola Senhor Custodio do Rego L. Agp, esplika katak 

kondisaun eskola diak, maibe sira hasoru difikuldade mak hanesan: vontade ba alunos atu 

escola menus, sira hakarak mak escola ba eskola Secundaria Jeral. Inan Aman husi aluno sira 

husu para muda fali ba Sekundaria Jeral. Antes ne’e existe uluk mak eskola sekundaria Jeral iha 

Postu Tilomar no Posto Fohorem, maibe taka tiha hodi konverte fali ba eskola tekniku 

vokasional. Difikuldade mak falta be’e mo’os ba eskola no menus rekursu humanos.  

6.9 Ensino Basica Central – Fohorem 

 

Vizita delegasaun komisau G nian observa direitamente hodi hare kondisaun Ensino Basica 

Central-Fohorem nebe’e ho total estudante hamutuk 290, filial 499. Total professores hamutuk 

25 ho professores filial hamutuk 38. Tuir esplikasaun husi Diretur eskola Senhor Delfin Amaral 

Ferreira, difikuldade nebe enfrenta mak hanesan: menus sala de aula, be’e mo’os laiha, persija 

tan sala 3, professores balun atu reforma ona, persija aumenta professores livro barak mak 

hetan estragos, sira persija tan livro ba alunos no persija hari’i biblioteca. 

 

 
 

 

6.10 Ensino Basica Filial  Datu – Rua – Fohorem 

 

Vizita delegasaun ba iha Ensino Basica Filial Datu – Rua – Fohorem, ne’e delegasaun 

komisau G observa direitamente kondisaun eskola Ensino Basica Filial – Datu – Rua – Fohorem  

nebe’e ho total professores hamutuk na’in 7. Tuir esplikasaun husi Diretora eskola Senhora 

Maria Amaral Ferreira, esplika konaba difikuldade nebe mak sira enfrenta hanesan: menus sala 

de aula, laiha armariu, livro laiha hanesan siencia social no manual eskolar.  

 

 

6.11 Ensino Basica Filial  Mota – Ulun – Fatumea  

 

Vizita delegasaun komisau G observa direitamente ba hare kondisaun eskola Ensino Basica 

Filial-Mota-Ulun – Fatumea. Iha fiskalizasaun ne’e oberva katak kondisaun eskola refere iha 

kuartu ida (1) fahe ba rua (2) didin ho bambu’u ho metro 2x4 hodi halo sala dos professores, 

meja ba estudantes halo ho bambu’u. Eskola refere mos infrenta problema konaba estatuto rai 

ho komunidade nian.      

 

6.12 Ensino Basica Filial-Alastehen, Fatumea 

 

Vizita ne’e delegasaun komisau G observa direitamente kondisaun Ensino Basica Filial-

Alastehen – Fatumea. 

 Infraestruturas:  

Edifisiu iha 2, sala de aula 6, biblioteca 1, armazen 1, haris fatin 2 (1 diak, 1 aat ona), 

Be’e mo’os iha, (meza 59, a’at 39, diak 20), kadeira 90, a’at 70, diak 20). 

 Rekursu Humanus:  

Total professores hamutuk 7, total alunos Primeiru siclo hamutuk 82, Segundo siclo 

hamutuk 37. Konsensaun escolar: fulan janeiro – fevereiro iha, fulan marsu - abril laiha, 

fulan junho-agosto iha, fulan setembro – novembro laiha.  

Merenda escolar: fulan janeiro – fevereiro lao, fulan marsu lao loron 3 deit, loron 7 

devolve fali. 

Salariu – Subsidiu ba Coordenador eskola laiha, retroativu ba professores lao la tuir 

regra. Mudansa eskalaun la koresponde ho rezultadu avaliasaun desempenhu. 

Difikuldade: Menus Armariu, eskritoriu laiha, livros laiha, be’e mo’os laiha.  

 

 
 

 

 

6.13 Ensino Basica Central - Fatumea 

 Infraestrutura: 

1. Total edifisiu: kondisaun diak 3, aat 2. 

2. Total sala de aula = 9, kondisaun diak 3, aat 6. 

3. Casa de banho = ba Professores iha 2, ba alunos laiha. 

4. Meza iha 90, persija tan 150, kadeira 90, persija tan kadeira 150 

5. Dapur iha 1 (emerjensia) 

6. Bee mos laiha ba EBC 1,2,3 Fatumea (1 Ciclo to’o 3 Ciclo) 

 

 Recurso Humanos: 

Total professores: Permanente: 26 pessoas 

Contratado: 13 pessoas 

Total alunos: 1 e 2 Ciclo: 388 alunos 

Total alunos: 3 Ciclo: 220 alunos 

 Ambiente 

Escolar: Moru ou luto laiha 

 

 Finansas 

Konsensaun escolar: fulan abril – fulan maio laiha 

Merenda Escolar: fulan fevereiro – fulan marsu la’o loron 8 

Fulan marsu foti loron sanulu (10), Tein loron 4, devolve loron 6. 

 

 
 

 

6.14 Escola Basica Filial – Traducama – Suco Nanu - Fatumea 

Difikuldade: Menus livros, Bee mos laiha, menus sala de aula. 

1.15 Escola Basica Filial – Macocon – Fatumea 

 

Difikuldade: menus livros, laiha sala eskritoriu ba professores sira, be’e mo’os laiha, moru 

laiha nebe bele proteje eskola husi animal sira, kondisaun eskola mos komesa a’at ona. 

 

 

 

VII. Konkluzaun 

 

Iha vizita fiskalizasaun ne’e Komisaun hasai konlluzaun hanesan turi mai: 

 

1. ESTV akar – laran infrenta problemas atrazu transferência orsamentu konsesóes escolares, 

Falta facilidades no ekipamentus ba edifico colégio, laboratório e Biblioteca uza deit sala de 

aula no mós laiha Certificado ba estudante finalista sira. 

2. EBC Oegues Maucatar infrenta problema mak hanesan tuir mai: Durante ne’e prosesu 

ensino apredizajem uza língua Portuguesa, Laiha moru eskola halo la saudável no seguru, 

menus be’e mo’os difikulta atu kumpri regras husi OMS konaba combate OVIC-19 no mos 

atividade merenda escolar. Professor ba disciplina Ciência Matemática laiha, obriga 

professores ho inan aman estudantes sira tenki selu rasik professor sira nebe estudo hotu 

ona iha UNTL. No mós Dapur/cozinha ladun diak atu hodi prepara merenda escolar ba 

estudante sira la priense kriteiru Saúde nian no mós mekanismu tratamentu funsaun 

publika ba funsionariu sira liu-liu iha avaliasaun desempenho nebe hetan Muito Bom maibe 

laiha mudansa.  

3. EBC 11 de setembro Maucatar, infrenta problema mak hanesan falta facilidades no 

ekipamentus ba eskola refere hanesan meja, kadeira ho kuadru, , menus livros ou manual, 

laiha kaderneta ba estudante sira, laiha salas dos professores, kondisaun Komputador no 

makina empressora a’at, facilidades Transporte motorizadas nebe simu desde tinan 2011 

nia kondisaun a’at ona.  

4. Eskola Tekniku Vokasional Zumalai, konstrusaun eskola ne’e foin mak halo iha tinan 2019, 

kondisaun eskola refere komesa nakfera ona.      

5. EBF Baer Tilomar, menus fasilidades hanesan armariu livru, kaudru, sala de aula, ecritorio, 

be’e mo’os.  

6. Escola Secundaria Filial Lalawa Tilomar, kondisaun eskola komesa hetan estragus, 

fasilidades hanesan kadeira ho meja nia kondisaun komesa a’at ona, falta sala de aula, falta 

be’e mo’os.  

7. Escola basica Filial Nikir Tilomar, kondisaun eskola komesa hetan estragus, fasilidades 

hanesan kadeira ho meja nia kondisaun komesa a’at ona, falta sala de aula, falta be’e 

mo’os.  

8. Escola Secundaria Publica Nutetu Fohorem, falta rekursu humanos, falta be’e mo’os. 

9. Ensino Basica Central Fohorem, menus fasilidades hanesan sala de aula, rekursu humanos, 

livro barak mak hetan estragus no presiza biblioteca.  

10. Ensino Basica Filial Mota-Ulun Fatumea, enfrenta problema konsesóes escolares, laiha 

subsidiu ba koordenador eskola, retroativo la tuir regra, mudansa eskalaun la koresponde 

ho rezultadu avaliasaun dezempenhu.  

11. Ensino Basica Central Fatumea, enfrenta problema konsesóes escolares. 

12. Ensino Basica Filial Fatumea, menus fasilidades hanesan menus sala de aulas, livros no falta 

be’e mo’os.  

13. Escola Basica Filial Macocon Fatumea, infrenta difikuldades hanesan laiha sala eskritoriu ba 

professores, menus livros, kondisaun eskola komesa a’at no presiza moru haleu eskola.             

VIII. Rekomendasaun 

Komisaun hato’o rekomendasaun hanesan tuir mai: 

Rekomenda ba Ministeriu Edukasaun:  

1. EBC Oegues Maucatar bele sai exemplo ou modelu ba prosesu aprendizajem uza língua 

portuguesa iha ensino básico sira hotu-hotu iha terriotorio tomak.  

2. Husu atu assegura eskola ho moru haleu eskola.  

3. Halo dapur nebe saudável tuir kriteiru Sáude. 

4. Husu ba Terras Propriedades atu rezolve problema konaba estatuto rai iha eskola Ensino 

Basica Filial Mota – Ulun Fatumea nebe hetan reklamasaun husi komunidade.   

5. Rekruta professores hodi priense disciplina balun nebe laiha professores. 

6. Hadia mecanismo tratamento funsaun publika ba funsionariu sira liu-liu iha avaliasaun 

desempenho nebe hetan Muito Bom maibe laiha mudansa. 

7. Fo’o atensaun masimu ba kondisaun inrafestruturas no mos fasilidades hodi fasilita diak liu 

tan prosesu aprendijazem. 

8. Halo kontrolu Eskola Tekniku Vokasional Zumalai, konstrusaun eskola ne’e foin mak halo iha 

tinan 2019, kondisaun eskola refere komesa a’at fali.   

9. Atu reativa fali escola secundaria publico nebe taka ona iha Posto Administrativo Tilomar no 

Fohorem.  

10. Hadia jestaun konaba distribuisaun konsesóes eskolares.  

11. Husu fo’o atensaun konaba tratamento direitos professores kuandu reformadu ona.    

12. Husu ba Inspetores escolar iha Munisipiu atu halo monitorizasaun efetivu ba atividade hotu-

hotu.  

13. Husu ba Inspetor escolar Munisipiu atu identifica total professores iha kada eskola. Tamba 

durante fiskalizasaun observa katak iha eskola balun professores barak liu no iha eskola 

balun professores sufciente. Husi rezultadu identifikasaun bele balo transferência ba 

professores ba eskola balun nebe sei menus professores.      

IX. Aprovasaun Relatóriu 

Relatóriu vizita fiskalizasaun komisaun iha Munisipiu Covalima, le’e no aprova iha reuniaun 

datada 07 fulan  janeiro 2021, ho votus  a favor 7, kontra 0 no abstensaun 1 . 

 

X. Nota Final 

Atu atende ba necesidade no asegura rezultadus nebe’e efikásia iha fiskalizasaun ne’e hó sentidu 

atu aprofunda kooperasaun institucional entre Parlamentu Nasional no Governo, Komisaun 

Edukasaun, Juventude, Cultura e Sidadania (Komisaun G) propoin konsiderasaun iha Plenário 

Parlamentu Nasional, ba Relatoriu fiskalizasaun, akompanhamentu no monitorizasaun.  

Ida ne’e mak relatóriu fiskalizasaun Komisaun nian iha Munsipiu Covalima. 

         

 

Prezidente Komisaun,           Relatora, 

 

Antonio Verdial de Sousa                Gabriela Alves     

